
Ez ezazu
pilatu, partekatu

GOGOETA

Kultura modernoak eta postmodernoak garatu duten pentsamendu-sistemak kontsumismoa eta materialismoa
ditu ezaugarri. Pentsamendu horren arabera, pertsona batek kontsumitzen duenak eta, beraz, pilatzen dituen
ondasun materialek zehazten dute pertsona horren balioa. “Esan zenbat daukazun, eta esango dizut nor zaren”.

Pentsamendu horri jarraitzeak egozentriko bihurtzen gaitu, geure buruaz soilik pentsatzera bultzatzen gaitu, eta
zekentasunez jokatzera bideratzen gaitu, edukitzeari eta pilatzeari lehentasuna emanez. Baina edukitzeko eta pi-
latzeko irrika horren alderdi txarrena hauxe da: nik zenbat eta gehiago eduki, besteek orduan eta gutxiago dute;
zenbat eta gehiago eduki, orduan eta gehiago kentzen diet nire anai-arrebei.

Ebanjelioak hauxe esaten digu: “Kontuz! Gorde diru-gosetik, ondasunek ez baitiote inori bizia segurtatzen, ugari
izanda ere” (Lk 12, 15). Ondasunak ez dira pilatzeko, partekatzeko baizik. Ondasunak besteekin partekatzea elkar-
tasunaren eta justiziaren ikur da.

e /ein dira zure bizitzaren eta zorionaren oinarriak? Dirua, gauzak edukitzea, gero eta gehiago pilatzea?
e Nola erabiltzen duzu daukazun hori? Zer jarrera duzu ondasun materialen aurrean?

e Partekatzen dituzu?

OTOITZA

Gure Jaun eta Aita:

Daukadana balioets dezadala,

eta jar dezadala besteen zerbitzura.

Eskuzabala izan nadila,

besteekin partekatuz.

Zekentasunak ez dezala habiarik egin

nire bihotzean,

arrazoirik eta zentzurik gabe gauzak pila ez ditzadan.
Ken iezadazu kontsumitzeko grina,

solidarioak eta justuak izatea eragozten baitigu.
Balioets ditzadala pertsonak direnagatik,

eta ez dutenagatik,

pertsonaren bizitza ez baitago

bere aberastasunaren mende,

bere bihotzeko maitasunaren mende baizik.

Bidezko merkataritza

GOGOETA

Zerbait erosten dugunean, zer-nolako kalitatea duen, zenbat balio duen, gustuko dugun... soilik begiratzen dugu.
Baina bada kontuan hartu beharreko beste elementu bat: zer baldintzatan egindakoa da erostera noan produktua?

Ez genuke ezer erosi behar irizpide hori kontuan hartu gabe, gure erosketa ez bailitzateke ez bidezkoa ez solidarioa.

Zenbat produktu erosten ditugun langileak esplotatuz egindakoak! Langileei gutxi ordainduz, baldintza gizagabee-
tan lan eginaraziz edota beren eskubideak urratuz egiten diren produktuak! Beraz, produktu horiek erosten dituena
bidegabekeria hori, esplotazio hori, bultzatzen ari da.

Bidezko merkataritzak lanerako baldintza duinak bermatu nahi ditu, Hirugarren Munduan etengabe esplotatuak
diren horientzat.

Hauek dira bidezko merkataritzaren irizpideak:
1. Gizonen eta emakumeen arteko berdintasuna.
2. Haurren esplotazioa guztiz arbuiatzea.
3. Lan-baldintza duinak.
4. Ingurumenarekiko errespetua.
5. Kalitatezko produktuak.
— Aztertu nola egiten dituzun zure erosketak. Produktua zer baldintzatan egin den kontuan hartzen duzu

— Erosten duzunean, pertsonen esplotazioa bultzatzen duzunetakoa zara? Edota zure erosketen bidez justizia
sustatu nahi duzu

— Ezagutzen dituzu bidezko merkataritzako produktuak saltzen dituzten lekuak (dendak)?

ORACION MM'HAW

Guztiok: Jauna, zabaldu gure bihotza.

1. irakurlea: Batzuen egoismoak askoren pobrezia sortzen du.
Guztiok: Jauna, ireki gaitzazu pertsona ororen beharretara.

2. irakurlea: Batzuen asebetea askoren gosea da.

Guztiok: Jauna, ireki gaitzazu pertsona ororen beharretara.
3.irakurlea: Edukitzeko grinak bihotzak gogortzen dizkigu.
Guztiok: Jauna, ireki gaitzazu pertsona ororen beharretara.

4. irakurlea: Geurea defendatzeko dugun grinak hormak, hesiak,
langak eraikitzera bultzatzen gaitu, horixe egiten baitugu inork ken-
du ez diezazkigun, inork zer daukagun jakin ez dezan.

Guztiok: Jauna, ireki gaitzazu pertsona ororen beharretara.

5. irakurlea: Gauza berriak lehen aldiz erabiltzeko gogoak, erosteko gogoak eta probatzeko gogoak kontsumit-
zera eta xahutzera eramaten gaitu.

Guztiok: Jauna, ireki gaitzazu pertsona ororen beharretara, txiroenekin solidarioak eta zuzenak izan gaitezen, gure
hizitzatik kontsumoa eta xahuketa ken ditzagun, eta gure anai-arrebekin parteka dezagun, senidetasuna sustatuz.

Birziklatzeko arrazoiak

GOGOETA

Birziklatzeko arrazoiak:
1. Nabarmen murrizten da sortutako hondakinen bolumena

2. Planetako kutsadura asko murrizten da, gure hondakinak be-
reiztean ibaietan, ibaiertzetan, labarretan eta amildegietan pilatzea
saihesten baitugu.

3. Gure komunitatearen barnean, kutsadura eta infekzio-gu-
neak saihesten dira.

4. Hondakinen garraioa asko murrizten da.

5. Hondakinak biltzen jarduten duten langileek duintasun handia-
goarekin lan egiteko aukera dute. Gainera, lan-iturri berriak sort-
zen dira.

6. Berriztagarriak ez diren baliabide natural gutxiago erauzten da. Baliabide naturalen gehiegizko ustia-
pena saihesten da.

7. Gure hondakin organikoak bereiztean, ongarria edo lur-egokitzailea egin dezakegu gure lorategietan eta
lurretan erabiltzeko, eta horrek ongarri kimikoen erabilera saihesten du, eta uren kutsadura murrizten du.

8. Birziklatutako materialetan lehendik dauden baliabideak berriro erabiltzen dira.
— Birziklatzen duzu, edota gauzak bota egiten dituzu? Zer garrantzi ematen diozu birziklatzeari?
— Zaborretara botatzen dituzun hondakinak bereizten dituzu, edota berdin zaizu?

— Kutsadurak kezkatzen zaitu? Ez kutsatzen laguntzen duzu? Nola

OTOITZA

Jesus Jauna,

zuzena eta solidarioa den mundu bat nahi duzu,
guztiok anai-arreba izango garen

eta pertsona bakoitzaren duintasunaz
arduratuko garen mundu bat.

Bizitzeko egokia den mundu bat nahi duzu,
naturako baliabideak zuzen erabiliz eta gizaki
guztion onerako,

natura zaintzeko gai izango garen mundu bat.

Baina jabetzen gara gure arduragabekeriaz,
badakigu kontzientziarik gabe jokatzen dugula,
ez zaizkigu besteak axola, ezta natura ere.
Kontsumistak gara, ez gara ezertaz arduratzen,
gure ongizatea lehenesten dugu.

Jesus, Jauna,

salatu gure injustizia,

utzi agerian gure zurikeria,

apurtu gure axolagabekeria,

baztertu gure egoismoa eta kontsumismoa.

Irakats iezaguzu gure ekintzen kontzientzia izaten.
Aldatu gure bihotzak.

Bihur gaitzazu arduratsu.

Lagun iezaguzu mundu justuago eta solidario bat
lortzeko konpromisoa hartzen.

Gosearen gezurrak

GOGOETA

GOSEAREN GEZURRAK

1. Gosea dago, elikagaiak urriak direlako. Gezurra da. Globalki neurtuz gero, mundu osoarentzat adina elika-
gai dago. Munduan ekoizten den zereal kopurua soilik kontuan hartuta, mundu guztia hornitzeko adina dago.

2. Gosea dago, lur gutxiegi dugulako. Hori gezurra da. Landu daitekeen lurraren % 44 soilik lantzen da.
(Afrikan % 33)

3. Gosea gainpopulazio-arazo bat da. Adierazpen hori gezurra da. Hain zuzen, lurraren ezaugarrien eta neka-
zariek lur horiek kontrolatzeko moduaren mende dago gosea, eta ez horrenbeste populazioaren dentsitatearen
mende.

4. Gosearen arazoa konpontzeko, elikagai gehiago ekoizteak du lehentasuna. Gezurra da. Ez da garran-
tzitsua soilik elikagaiak ekoiztea, elikagaien banaketa ere garrantzitsua da.

5. Gosearen errua hondamendi naturalena da. Gezurra da. Pobreek ia ez dute hondamendi horiei aurre
egiteko baliabiderik, eta horixe da benetako arazoa.

— Gezur horietatik zein entzun duzu aurrez? Orain, salatzeko gai izango zinateke?
— Zenbat janari botatzen duzu? Horrenbeste janari botatzea ere munduan gosea sortzeko modu bat da.

— Zer egin dezakegu, munduan gosea saihesteko?

OTOITZA

Gure Jaun eta Aita;

zuk bihotz errukiorraz ikusten duzu mundua,

ongia egiteko dugun gaitasuna ezagutzen duzu,
eta baita gure porrot handiak ere, gosea, esaterako

Ez iezaguzu utzi arazo horren aurrean axolagabeak izaten.
Munduan goseari buruz esaten diren gezurrak

salatzeko gai izan gaitezela.

Ez dezagula janaririk bota gogoak edo apetak bultzatuta, jabetu
gaitezela botatzen dugun janariak ere

munduan gosea sustatzen duela. .

Jauna, gure bitartez,

eman iezaiezu ogia gose direnei,
zabaldu justizia gizakion artean,
eta banatu zuzen ondasun guztiak.

Ura aurreztea

GOGOETA

lturria ireki eta ura irteten dela ikusten ohituta gaude. Baina, uraren
kontsumoa zaintzen ez badugu, denbora gutxi barru ez da guztiont-
zako urik egongo. Horrela jarraitzen badugu, edateko ura ondasun
urria izango da, eta batzuek jada jakinarazi digute herrialdeen artean
gerrak sortaraziko dituela.

Ura oker erabiltzen dugu, eta hori arduragabekeria izugarria da. Bes-
teak kontuan hartu gabe bizi garela adierazten du horrek. Ez gaitu
kezkatzen ondorengo belaunaldien etorkizunak. Ez ditugu kontuan hartzen urik ez duten edota ura lortzeko luze ibili
behar duten milaka pertsona. Erraza eta erosoa dena balioesten duen kultura batean bizi gara, egoismoa nagusi
den Kkultura batean.

Zer egin dezakegu? Kontsumo arduratsu bat izateaz arduratu. Espainian, biztanleko eta eguneko 171 litro ur
kontsumitzen dira etxeetan batez beste. Horrek esan nahi du 4 pertsonako familia batek hilean 20.500 litro baino
gehiago kontsumitzen dituela.

Oso erraz egin daitezkeen zenbait ekintzak ura aurrezten laguntzen dute, hortzak garbitzerakoan iturria ixteak,
esaterako

e Begiratu etxean zenbat ur kontsumitzen duzun. Kontsumo arduratsua edo arduragabea da?
e {Jra ondasun urria izan daitekeela jabetzen zara? Zer ondorio izan ditzake?

e Zer konpromiso hartuko duzu uraren kontsumo arduratsuaren alde?

OTOITZA

Ura ondasun preziatua da,

ura garbitasuna da, Jainko Aita, ez ditzala gure utzikeriak
ura janaria da, oparitu dizkiguzun ondasunak xahutu.
ura higienea da, Ikas dezagula ondasun horiek zaintzen
ura bizitza da. eta arduraz erabiltzen.

Baina asko eta asko

ez gara arduratsuak,
eta ura xahutzen dugu,
kontuan hartu gabe

ura agortu egiten dela,
beste batzuek ez dutela,
ondasun urria dela

eta besteei etorkizuna
kentzen diegula.

Kontsumo arduratsua

GOGOETA

Honako esaldi hauen bidez, “kontsumo arduratsuari” edo “kontsumo etikoari” buruz gogoeta egitera bultzatu nahi
zaitugu. Zure egunerokotasunean abian jartzen badituzu, gaur egun kontsumitzeko duzun modua al-
datuko duzu:

e Erosi aurretik pentsatu bi aldiz. Supermerkatura joaten zarenean, pentsatu behar ez dituzun zenbat gauza hart-
zen dituzun.

e Saia zaitez erosten ari zaren produktuak sortzen duen inpaktua imajinatzen. Adibidez, etxetresna elektriko bat
bada, imajinatu zenbat energia gastatzen duen.

e /Zer gertatuko da produktu horrekin bere balio-bizitza galtzen duenean?

e Hartu kontuan produktuen jatorria. Zer baldintzatan ekoiztutakoak diren pentsatzea lagungarria da kontsumo
arduratsurako.

e Publizitateak batzuetan egiatan ez dituzun beharrak sortzen ditu.
e £7 kontsumitu “esklabo-lanarekin” egindako produkturik, enpresak gauzak aldatu beharra dagoela jabe daitezen.

e Baliabide naturalei buruzko gogoeta egin; amaigabeak ez direla ohartuko zara. Pentsatu soilik zuhaitz bat moz-
teko zenbat denbora behar den, eta, aldiz, zenbat denbora behar duen hazteko.

e Ahal duzun neurrian, baratze organikoetan edota eskulanean oinarritzen direnetan landutako produktuak eros
itzazu. Horrela, badakizu iraunarazlerik, ongarririk, €z dutela erabili, eta langileak ez dituztela esklabotzat hartzen.

e Kontuan hartu kontsumitzaile izateaz gain hiritarrak garela, eta, beraz, eskubideak eta betebeharrak ditugula.

Lk.12,13 21

“Behin batean, jendarteko batek esan zion Jesusi: Maisu, esaiozu nire
anaiari senipartea nirekin erdibanatzeko. Jesusek erantzun zion: gizon,
nork egin nau ni zuen artean epaile edo ondasun-banatzaile? Orduan,
guztiei esan zien: Kontuz! Gorde diru-gosetik, ondasunek ez baitiote ino-
1i bizia sequrtatzen, ugari izanda ere.

Gero, parabola hau kontatu zien:

Gizon aberats bati lurrak uzta handia eman zion. Eta honela hasi zen
pentsatzen: Zer egin, ez baitut uzta non jasorik? Eta beretzat esan zuen:
Badakit zer egin: mandio zaharrak bota eta handiagoak egingo ditut eta
hauetan jasoko neure garia eta gainerakoa. Gero, esango diot neure
buruari: Ea mutil, baduk hor gordeta urteetarako ondasunik aski: hartu
atseden, jan, edan eta bizi hadi lasai. Baina Jainkoak esan zion.: Buru-
gabea halakoa! Gaur gauean bertan hil behar duzu. Norentzat izango da
pilatu duzuna? Horra zer gertatzen zaion, Jainkoarentzat aberats izan
beharrean, beretzat ondasunak pilatzen dituenari”.

Zure lekuko izan nahi dugu, Jauna, munduko argia izan nahi dugu.
Lurra gazituko duen gatza.

Zure lekuko izan, zure maitasuna,
zure benetako itxaropena, jendearengana hurbiltzeko,
gizakien artean maitasun izatearen gozamena zabalduz.

Egin gaitzazu inoiz modaz pasako ez den maitasunaren lekuko,
mundu ilunean, argiaren lekuko,

gerran dagoen lurraldean, bakearen lekuko.
Badakigu, Jauna,

eta horregatik laguntza eskatzen dizugu,
lekuko izateak zure sentimenduak izatea

eskatzen duela, ZERBAIT IZATEKO,
zure ebanjelioa benaz hartzea, KONTSUMITU

zZure maitasunaren bideak ereitea.
Eskerrik asko, Jauna, ezagutu ditugun
lekuko guztiengatik.

Horiei esker, gure zereginarekin

jarraitzen dugu, zailtasunak gaindituz,

eta zuzia jasotzeko gai gara,

gure munduko kaleetan zehar eramanez. Amen

